
Pou Piblikasyon Imedya: 19/8/2016 GOUVENE ANDREW M. CUOMO

GOUVENE CUOMO SIYEN LEJISLASYON K AP EDE FANMI VIKTIM OMISID YO
NAN DEPANS POU ANTEMAN YO

Lejislasyon an Pémeét Konpayi Mog yo Chéche Ranbousman pou Depans
Antéman yo nan Men Eta a; Pou Soulaje Chaj Finansye yo sou Do Fanmi yo

Gouvene Andrew M. Cuomo te siyen lejislasyon sa k ap rann li pi fasil pou fanmi viktim
omisid yo jwenn éd nan men Eta New York pou antere pwoch yo.

Gouvéne Cuomo te di: “Fanmi k ap fé fas ak yon pét brisk epi trajik pa gen pou y ap fé
fas tou ak depans antéman. Lejislasyon sa ap ede manm fanmi viktim omisid yo gen
yon ti lapé nan lespri yo pandan y ap di dénye orevwa yo. Mwen remésye komandite
lejislasyon sa pou travay yo pou te fé lwa sa pase.”

Dapre Ilwa aktyel la, sel yon moun ki te peye oubyen ki te angaje nan depans pou
antéman — yon manm fanmi oubyen yon moun ki posede yon mog — ka kalifye pou
ranbousman nan men Biwo Sévis pou Viktim Eta New York la (New York State Office of
Victim Services). Men, mog yo souvan asosye ak pi gwo biznis ki dirije pa konséy
direksyon olye se pwopriyete endividyel e yo entédi yo depoze reklamasyon.

Pwoje lwa (S.7191/A.9762) a chanje sa, li pemet biznis mog yo peye depans antéman
yo nan non yon fanmi epi rekipere depans sa yo nan men Biwo Sevis pou Viktim nan, ki
bay yon sekirite finansye ne pou viktim inosan krim yo ak manm fanmi yo. Gouvene a te
siyen lejislasyon sa, ye.

Biwo Seévis pou Viktim nan ka bay jiska 6,000 dola pou depans anteman yo. Depans sa
yo ajans lan kouvri a genyen ladan yo, sévis fineray, paseél teren, rad antéeman defen an,
fre pou pret/pasté a, depans pou transpo pou mo a, anons lanmo, gravi sou tonb,
kouwon, setifika dese, fré pou sévis relijye nan legliz ak flé.

Dapre lalwa, fanmi viktim yon omisid dwe itilize tout asisrans oubyen pwoteksyon pou
depans fineray ki egziste anvan yo cheche éd nan men OVS (Office of Victim Services:
Biwo Sévis pou Viktim yo). Ant 1¢ avril 2015 ak 31 mas 2016, ajans lan te apwouve 501
reklamasyon pou lanmo. Pandan menm peryod sa, OVS te peye plis pase 1.8 milyon
dola nan depans pou anteman.

Senate Patrick Gallivan te di: “Sa detwi yon moun I& | pedi yon pwoch, espesyalman
le moun sa se viktim yon krim. Chanjman sa yo bay fanmi viktim krim yo lapé nan lespri



yo e yo dechaje enkyetid depans antéman yo sou zepol yo pandan moman dey yo a.
Yo fasilite operate mog yo tou pou fado régleman yo te konn fé fas le y ap eseye
reponn a bezwen fanmi sa yo. Mwen remésye Gouvené Cuomo paske li siyen pwojé
Iwa sa pou | tounen lwa, ak Palmante Peoples-Stokes pou patenarya li.”

Palmante Crystal Peoples-Stokes te di: “Lwa ki amande a pémét mog yo — ke
pwopriyeté yo se yon moun oubyen yon sosyete —pran chaj aranjman finansye ki lye ak
anteman an, pou fanmi yo ka konsantre yo sou konsolasyon yo. Chanjman nan lwa sa
ap pote soulajman pou yon fanmi ki toujou sou chok lanmo sanzatann yon pwoch.
Mwen remésye Gouvéené Cuomo paske | siyen pyes lejislasyon enpotan sa pou | tounen
lwa e mwen remésye ko-komandité Patrick Gallivan pou travay li, pou fé | adopte.”

